
ა(ა)იპ - საქართველოს საპატრიარქოს წმიდა ტბელ აბუსერისძის სახელობის სასწავლო

უნივერსიტეტის "ხელოვნების ისტორიისა და თეორიის" სამაგისტრო საგანმანათლებლო
პროგრამის აკრედიტაციის შესახებ

 
1. გადაწყვეტილების მიღების სამართლებრივი საფუძვლები
 
1.1. „უმაღლესი განათლების შესახებ“ საქართველოს კანონის 66-ე მუხლის პირველი
პუნქტის,„განათლების ხარისხის განვითარების შესახებ“ საქართველოს კანონის 22-ე მუხლის
პირველი პუნქტისა და საქართველოს განათლებისა და მეცნიერების მინისტრის 2011 წლის 4
მაისის №65/ნ ბრძანებით დამტკიცებული "უმაღლესი საგანმანათლებლო დაწესებულებების
საგანმანათლებლო პროგრამების აკრედიტაციის დებულების“ 27  მუხლის პირველი პუნქტის2

მიხედვით, საგანმანათლებლო პროგრამების აკრედიტაციის საბჭო (შემდგომში - საბჭო)
სააკრედიტაციო დოკუმენტაციის, აკრედიტაციის ექსპერტთა ჯგუფის დასკვნის,
დაწესებულების მიერ აკრედიტაციის ექსპერტთა ჯგუფის დასკვნის პროექტზე წარმოდგენილი
არგუმენტირებული პოზიციის შესწავლისა და ზეპირი მოსმენის გამართვის საფუძველზე
იღებს გადაწყვეტილებას საგანმანათლებლო დაწესებულების საგანმანათლებლო პროგრამების
აკრედიტაციის თაობაზე. აკრედიტაციის დებულების 27  მუხლის მე-5 პუნქტის თანახმად,5

საბჭო ვალდებულია დაასაბუთოს მის მიერ მიღებული გადაწყვეტილება.
1.2. „განათლების ხარისხის განვითარების შესახებ“ საქართველოს კანონის 22-ე მუხლის მე-2
პუნქტის „ა“ ქვეპუნქტისა და აკრედიტაციის დებულების 27  მუხლის პირველი პუნქტის „ა“5

ქვეპუნქტის შესაბამისად, საბჭო იღებს გადაწყვეტილებას საგანმანათლებლო პროგრამისთვის
აკრედიტაციის მინიჭების შესახებ, თუ “უმაღლესი განათლების შესახებ“ საქართველოს კანონის
66-ე მუხლის , „განათლების ხარისხის განვითარების შესახებ“ საქართველოს კანონის 22-ე
მუხლისა და აკრედიტაციის დებულების 27  მუხლის პირველი პუნქტის „ა“ ქვეპუნქტის6

შესაბამისად, საგანმანათლებლო პროგრამის პირველი და ყოველი მომდევნო აკრედიტაციის
შემთხვევაში, საგანმანათლებლო პროგრამა აკრედიტაციის სტანდარტებთან შესაბამისობის
შეფასებისას, ყველა სტანდარტთან მიმართებით საბჭოს მიერ შეფასდა, როგორც
„შესაბამისობაშია სტანდარტის მოთხოვნებთან“.

1.3. „აკრედიტაციის დებულების“ 27 -ე მუხლის მე-3 პუნქტის შესაბამისად, აკრედიტაციის5

მინიჭების შესახებ გადაწყვეტილების მიღების შემთხვევაში, საბჭო უფლებამოსილია
აკრედიტაციის მაძიებელს მისცეს რეკომენდაციები.
1.4. „აკრედიტაციის დებულების“ 27 -ე მუხლის პირველი პუნქტის „ბ“ ქვეპუნქტის თანახმად,6

ერთ სტანდარტთან მიმართებით მაინც შეფასდა, როგორც „მეტწილად შესაბამისობაშია
სტანდარტის მოთხოვნებთან” და არცერთ სტანდარტთან მიმართებით არ შეფასდება, როგორც
„ნაწილობრივ შესაბამისობაშია სტანდარტის მოთხოვნებთან “ან„ არ არის შესაბამისობაში
სტანდარტის მოთხოვნებთან“, საბჭო იღებს გადაწყვეტილებას აკრედიტაციის შესახებ და
დაწესებულებას განუსაზღვრავს ვადას მიღებული რეკომენდაციების შესრულების თაობაზე
ანგარიშის წარსადგენად, რაც აისახება საბჭოს სხდომის ოქმში.
 
2. აღწერილობითი ნაწილი და დასაბუთება
2.1. სსიპ - განათლების ხარისხის განვითარების ეროვნულ ცენტრში (შემდგომში - ცენტრი) 2023
წლის 13 სექტემბრის №01-16/59 წერილით (ცენტრში რეგისტრაციის №1143594, 13/09/2023)
ა(ა)იპ - საქართველოს საპატრიარქოს წმიდა ტბელ აბუსერისძის სახელობის სასწავლო
უნივერსიტეტმა წარმოადგინა "ხელოვნების ისტორიისა და თეორიის" საბაკალავრო და
სამაგისტრო საგანმანათლებლო პროგრამების კლასტერის სააკრედიტაციო განაცხადი.
2.2. ცენტრის 2023 წლის 06 ოქტომბრის № 1319771 ბრძანების საფუძველზე, ა(ა)იპ -
საქართველოს საპატრიარქოს წმიდა ტბელ აბუსერისძის სახელობის სასწავლო უნივერსიტეტი
ცნობილ იქნა აკრედიტაციის მაძიებლად. ცენტრის 2023 წლის 01 ნოემბრის №1474763 ბრძანების
საფუძველზე შეიქმნა ექსპერტთა ჯგუფი, რომელმაც დაწესებულებაში ვიზიტი ხელოვნების
ისტორიისა და თეორიის" საბაკალავრო და სამაგისტრო საგანმანათლებლო პროგრამების
კლასტერის შეფასების მიზნით განახორციელა 2023 წლის 07 და 08 ნოემბერს. ექსპერტთა 
ჯგუფის მიერ წარმოდგენილი დასკვნის შესაბამისად, სააკრედიტაციოდ წარმოდგენილი
პროგრამა შეფასდა შემდეგნაირად:
სტანდარტები შესაბამისობაშია

მოთხოვნებთან 
მეტწილად
შესაბამისობაშია
მოთხოვნებთან 

ნაწილობრივ
შესაბამისობაშია
მოთხოვნებთან 

არ არის
შესაბამისობაში
მოთხოვნებთან 

1. საგანმანათლებლო
პროგრამის მიზანი,
სწავლის შედეგები და
მათთან პროგრამის
შესაბამისობა

 

 
x

  

2. სწავლების
მეთოდოლოგია და
ორგანიზება,
პროგრამის ათვისების
შეფასების
ადეკვატურობა

 
 

x  
 

  

3. სტუდენტთა
მიღწევები, მათთან
ინდივიდუალური
მუშაობა

 
 

 
x

  

4. სწავლების
რესურსებით
უზრუნველყოფა

 
 

  x
  

5. სწავლების ხარისხის
განვითარების
შესაძლებლობები x   

1.  

2.  

3.  

4.  

1.  

2.  

 
 
2.3. საბჭომ შეისწავლა საგანმანათლებლო პროგრამების აკრედიტაციასთან დაკავშირებული
დოკუმენტაცია, კერძოდ, თვითშეფასების ანგარიშსა და მასზე თანდართულ დოკუმენტაციაში
ასახული ინფორმაცია, ექსპერტთა ჯგუფის დასკვნა, ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიცია.
2.4. ზეპირი მოსმენა გაიმართა 2023 წლის 26 დეკემბერს. სააკრედიტაციო განაცხადის,
აკრედიტაციის ექსპერტთა ჯგუფის დასკვნისა და ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიციის,
ასევე, სხდომაზე დაინტერესებული მხარის ზეპირი პოზიციის მოსმენის საფუძველზე, საბჭომ
სრულად გაიზიარა ექსპერტთა დასკვნაში დაფიქსირებული შეფასება,
 
3. სარეზოლუციო ნაწილი
 „უმაღლესი განათლების შესახებ“ საქართველოს კანონის 66-ე მუხლის პირველი პუქტის, მე-2
პუქნტის “ა” ქვეპუნქტისა, მე-3 და მე-4 პუნქტების, „განათლების ხარისხის განვითარების
შესახებ“ საქართველოს კანონის 22-ე მუხლის პირველი პუნქტის, მე-2 პუნქტის „ა“ ქვეპუნქტის,
მე-3 და მე-8 პუნქტების, აკრედიტაციის დებულების 27  მუხლის პირველი პუნქტის, 27  მუხლ2 5

ის პირველი პუნქტის „ა“ ქვეპუნქტისა და მე-5 პუნქტის, 27  მუხლის პირველი პუნქტის „ბ“6

ქვეპუნქტის, „საჯარო სამართლის იურიდიული პირის - განათლების ხარისხის განვითარების
ეროვნული ცენტრის საქმისწარმოების წესისა და შინაგანაწესის დამტკიცების შესახებ” სსიპ
განათლების ხარისხის განვითარების ეროვნული ცენტრის დირექტორის 2011 წლის 01 ივნისის
№223 ბრძანების მე-8 მუხლისა და საქართველოს ზოგადი ადმინისტრაციული კოდექსის 53-ე
მუხლის შესაბამისად, აკრედიტაციის საბჭომ 18 ხმით არცერთის წინააღმდეგ

გადაწყვიტა:

დაკმაყოფილდეს ა(ა)იპ - საქართველოს საპატრიარქოს წმიდა ტბელ აბუსერისძის
სახელობის სასწავლო უნივერსიტეტის მიერ წარმოდგენილი სააკრედიტაციო განაცხადი
და დანართი №1-ით გათვალისწინებულ    "ხელოვნების ისტორიისა და თეორიის"  

 საგანმანათლებლო პროგრამას მიენიჭოს აკრედიტაცია 7 წლის ვადით (2030სამაგისტრო
წლის 26 დეკემბარამდე), ერთი წლის თავზე ანგარიშის წარმოდგენის ვალდებულებით.
ცნობილ იქნას აკრედიტაციის ექსპერტთა ჯგუფის დასკვნა ხელოვნების ისტორიისა და
თეორიის" საბაკალავრო და სამაგისტრო საგანმანათლებლო პროგრამების კლასტერის
შესახებ ამ გადაწყვეტილების განუყოფელ ნაწილად (დანართი №2).
ცნობილ იქნას საბჭოს 2024 წლის 16 იანვრის №33347 ოქმის №2 ნაწილი ამ
გადაწყვეტილების განუყოფელ ნაწილად (დანართი №3).
დაწესებულებას საბჭომ შესასრულებლად განუსაზღვრა შემდეგი რეკომენდაციები და
რჩევები:

რეკომენდაციები:

რეკომენდებულია, რომ ბაკალავრიატისა და მაგისტრატურის პროგრამის მიზნები უფრო
მკაფიოდ ამზადებდეს კურსდამთავრებულებს სამომავლო დასაქმებისთვის, მაგალითად,
უნდა უვითარებდეს ისეთ ტრანსფერულ უნარებს, როგორიცაა კომუნიკაცია, IT უნარები
და გუნდური მუშაობა .
რეკომენდებულია შემუშავდეს ინტერნაციონალიზაციასთან დაკავშირებული
დამატებითი მიზანი, რომელიც უნდა ასახავდეს საგანმანათლებლო პროგრამების
ინტერნაციონალიზაციის ძირითად საკითხებს. მაგისტრატურაზე ეს მიმართული უნდა

იყოს საერთაშორისო კვლევის გამოცდილების განვითარებისკენ, ხოლო ბაკალავრიატის
დონეზე ის უნდა უკავშირდებოდეს საერთაშორისო ცნობიერებას და ავსებდეს
წარმოდგენილ მიზანს „შეუძლია სხვა ხალხის კულტურის პატივისცემა“.
 რეკომენდებულია კლასტერში დაჯგუფებული ორივე პროგრამის სწავლის შედეგებს
დაემატოს საერთაშორისო განზომილება. ზოგადად რომ ვთქვათ, ბაკალავრიატისთვის ეს
დაკავშირებული უნდა იყოს საერთაშორისო კონტექსტებისა და კულტურების
ცნობიერების ამაღლებასთან, ხოლო მაგისტრატურისთვის დაკავშირებული უნდა იყოს
სამეცნიერო კვლევასთან საერთაშორისო კონტექსტში.
სწავლის შედეგების შეფასების რუკაში რეკომენდებულია სასწავლო კურსების მითითება
სამივე დონეზე (შესავალი; გაღრმავება; გაძლიერება), რომლის მეშვეობითაც მიიღწევა
მოცემული შედეგი.
რეკომენდებულია მიზნობრივი ნიშნების დადგენა შესაბამისი სასწავლო კურსებიდან
შეფასების კონკრეტული ფორმის საფუძველზე, თითოეული სწავლის შედეგის
გასაზომად.
რეკომენდებულია სილაბუსების გადახედვა, რათა ყველა მათგანი შეიცავდეს სრულ
ინფორმაციას შეფასების კრიტერიუმებთან და რუბრიკასთან დაკავშირებით.
რეკომენდებულია, გადაიხედოს და განახლდეს დაწესებულების ვებგვერდზე არსებული
ინფორმაცია, რათა ხელმისაწვდომის იყოს რეგულაციების მხოლოდ მოქმედი ვერსიები
და სხვა რელევანტური დოკუმენტაცია.
რეკომენდებულია ინსტიტუციური კორპორატიული ელექტრონული საფოსტო ქსელის
შექმნა.
რეკომენდებულია გააქტიურდეს პროგრამის პერსონალის ჩართულობა სამეცნიერო
პროექტებში, კონფერენციებსა და აქტივობებში პროფესიული განვითარების მიზნით,
პროგრამის სამეცნიერო ეფექტურობის ასამაღლებლად
რეკომენდებულია მემორანდუმების გაფორმება და თანამშრომლობის გაღრმავება
ადგილობრივ უნივერსიტეტებთან, მათ შორის მსგავსი პროგრამების მქონე
დაწესებულებებთან, რომლებიც ერთობლივ პროექტებს ახორციელებენ.
რეკომენდებულია ამოქმედდეს ტასუ- ს საერთაშორისო თანამშრომლობისა და
ინტერნაციონალიზაციის და მათი ეფექტურობის შეფასების მექანიზმები.
რეკომენდებულია, გადაიხედოს და განახლდეს ძირითადი და დამხმარე ლიტერატურა.
რეკომენდებულია, რომ დაწესებულებამ უზრუნველყოს საერთაშორისო ბიბლიოთეკის
მონაცემთა ბაზებზე წვდომა ტასუ–ს შენობის გარეთაც.
რეკომენდებულია აკადემიური წერის კურსის ფარგლებში სავალდებულო გახდეს
მონაცემთა ბაზების გამოყენება, რათა სტუდენტებმა ისწავლონ მონაცემთა ბაზების
მოხმარება .
რეკომენდებულია, რომ საერთაშორისო მონაცემთა ბაზების გამოყენების ინსტრუქციები
ხელმისაწვდომი იყოს დაინტერესებული მხარეებისთვის.
საგანმანათლებლო პროგრამების შემდგომი განვითარების უზრუნველსაყოფად
რეკომენდებულია კვლევისა და განვითარების ბიუჯეტის გაზრდა.
რეკომენდებულია უნივერსიტეტმა ჩაატაროს და გააანალიზოს აკადემიური/ კვლევითი/
მოწვეული პერსონალის კმაყოფილების გამოკითხვები
რეკომენდებულია უნივერსიტეტმა უზრუნველყოს, რომ სტუდენტები აფასებდნენ
(კითხვარების ან სხვა საშუალებებით) ყოველ სავალდებულო სასწავლო კურსს
თითოეული კურსის ბოლოს; მაგისტრანტები უნდა აფასებდნენ როგორც სამეცნიერო-
კვლევითი კომპონენტის განხორციელებას, ასევე სამეცნიერო ხელმძღვანელობას.
„პროგრამის მოცულობა კრედიტებში“ - ნაწილში წერია: „პროგრამის მოცულობა არის 120
კრედიტი, მათ შორის: 60 სავალდებულო კრედიტი, 30 არჩევითი კრედიტი, 30 კრედიტი
სამაგისტრო ნაშრომისთვის“. პროგრამას თან ერთვის სასწავლო გეგმა და მასში ნათქვამია,
რომ: სავალდებულო ნაწილში არის სპეციალობის 10 დისციპლინა (50 კრედიტი),

ინგლისური ენა (10 კრედიტი) და სამაგისტრო პრაქტიკა (10 კრედიტი), რაც ჯამში 70
კრედიტს შეადგენს. ეს არ შეესაბამება წინა ჩანაწერს და რეკომენდებულია, რომ
კრედიტების მოცულობა და მათი განაწილება კომპონენტებზე მითითებული იყოს
სასწავლო გეგმაში.
რეკომენდებულია დაიხვეწოს სილაბუსებში უცხოენოვანი ლიტერატურის გამოყენების
სისტემა. ძირითად ლიტერატურაში უნდა შედიოდეს ლიტერატურა მშობლიურ ენაზე,
რომელიც ჩაანაცვლებს უცხო ენაზე არსებულ შინაარსს, ან უნდა მომზადდეს შესაბამისი
სალექციო კურსი
რეკომენდებულია გასწორდეს ტექნიკური შეცდომა პროგრამის სასწავლო გეგმაში და
დაზუსტდეს, რომ სამაგისტრო პროგრამაზე მიღების წინაპირობა არის ერთიანი
სამაგისტრო გამოცდა.
რეკომენდებულია, ხელოვნების ისტორიისა და თეორიის სამაგისტრო პროგრამაზე
მიღების პროცედურაში საქართველოს კანონმდებლობასთან შეუსაბამობის აღმოფხვრა -
კერძოდ, დაწესებულებამ უნდა შეცვალოს დებულება და მიღების წინაპირობად უნდა
შეიტანოს გამოცდა სპეციალობაში (ზეპირი და/ ან წერილობითი) და არა გასაუბრება.
პროგრამის მიღების წინაპირობებში რეკომენდებულია დაზუსტდეს დებულება უცხო
ენის გამოცდასთან დაკავშირებით - კერძოდ, კონკრეტული ენა, რომელშიც ჩატარდება
გამოცდა, ცოდნის საჭირო დონე და ცოდნის დამადასტურებელი ალტერნატიული
საშუალებები.
რეკომენდებულია, სამაგისტრო ნაშრომის შეფასების გამჭვირვალობის
უზრუნველსაყოფად, დაწესებულებამ მკაფიოდ ჩამოაყალიბოს ქულების განაწილების
პროცედურა და განსაზღვროს შეფასების რუბრიკები შეფასების თითოეული
კრიტერიუმისთვის.
რეკომენდებულია, დაწესებულებამ შეიმუშაოს სამაგისტრო დისერტაციის
ხელმძღვანელთა რაოდენობის მაგისტრანტების რაოდენობასთან შეფარდების დადგენის
მეთოდოლოგია.

რჩევები:

პროგრამის ერთი სწავლის შედეგის ფორმულირებისას სასურველია ბლუმის
განახლებული ტაქსონომიიდან მაქსიმუმ ორი- სამი ზმნის გამოყენება კონკრეტული
მოქმედების აღსანიშნავად
სასურველია გააქტიურდეს მუშაობა ერთობლივი კონფერენციების მიმართულებით,
როგორც ადგილობრივ, ასევე საერთაშორისო დონეზე, რათა კონფერენციებში
მონაწილეობა ხელმისაწვდომი იყოს ყველა სტუდენტისთვის
სასურველია, რომ დაწესებულებამ სრულად გამოიყენოს არსებული პორტალის
შესაძლებლობები სტუდენტებსა და პერსონალს შორის კომუნიკაციისა და
საგანმანათლებლო პროცესების ორგანიზების შემდგომი გაუმჯობესებისა და
გამარტივების მიზნით
სასურველია, რომ დაწესებულებამ უფრო მეტი კარიერულ მხარდაჭერა გაუწიოს
სტუდენტებს დასაქმების ყველა სფეროში, რომელიც გათვალისწინებულია პროგრამის
კურიკულუმებით.
სასურველია შემოწმდეს თანამშრომლების შეგროვებული მონაცემები (CV–ები),
რომლებიც თანმიმდევრული ფორმით უნდა იყოს წარმოდგენილი
სასურველია დაზუსტდეს მონაცემები პედაგოგების შესახებ. პროგრამის პერსონალის
მონაცემთა ბაზა უნდა იყოს ზუსტი და შეესაბამებოდეს ფაქტობრივ სიტუაციას.
სასურველია უნივერსიტეტმა შეაგროვოს საერთაშორისო ბიბლიოთეკის მონაცემთა
ბაზების გამოყენების მაჩვენებლები, განსაკუთრებით სტუდენტების მიერ.
სასურველია უნივერსიტეტის ადმინისტრაციამ შეიმუშაოს სახსრების მოზიდვის
სტრატეგია პროგრამების ბიუჯეტის გაზრდის უზრუნველსაყოფად.

9.  

10.  

11.  

12.  

სასურველია, რომ პროგრამის პერსონალმა გამოიყენოს განმავითარებელი
ურთიერთდასწრება იმ უცხოელი კოლეგების მონაწილეობით, რომლებიც სხვა უმაღლეს
საგანმანათლებლო დაწესებულებებში/ სამეცნიერო- კვლევით ცენტრებში მუშაობენ.
სასურველია პროგრამის „გ“ მიზანში მიეთითოს „ახალი სტრატეგიული მიდგომები“
სამუშაო გარემოსთან მიმართებაში, და ასევე სასურველია, რომ პროგრამის გუნდს უფრო
დეტალური ახსნა-განმარტება მისცენ.
სასურველია გ2- ში მითითებული 'ახალი სტრატეგიული მიდგომები უფრო მეტად
დაზუსტდეს და აიხსნას.
სასურველია შესავალი ტექსტი ა- 1- დან ა- 3- მდე: „ხელოვნებათმცოდნეობის სამაგისტრო
პროგრამის დასრულების შემდეგ, კურსდამთავრებულს აქვს ღრმა და სისტემატური
ცოდნა, იცის მხატვრული კვლევის მეთოდები“ მეტი სიცხადისთვის გადაიხედოს.

 
5. საბჭოს აღნიშნული გადაწყვეტილება ძალაში შევიდეს 2023 წლის 26 დეკემბერს.
6. რეკომენდაციების შესრულების შესახებ ანგარიშის წარმოდგენის ვადად განისაზღვროს
2024 წლის 26 დეკემბერი.
7. საბჭოს მიერ მიღებული გადაწყვეტილება, საქართველოს ზოგადი
ადმინისტრაციულიკოდექსის 180-ე მუხლის პირველი ნაწილისა და „განათლების
ხარისხის განვითარების შესახებ“ საქართველოს კანონის 24  მუხლის პირველი პუნქტის1

შესაბამისად, საგანმანათლებლო დაწესებულების მიერ შეიძლება გასაჩივრდეს სააპელაციო
საჩივრის სააპელაციო საბჭოში წარდგენის გზით შემდეგ მისამართზე: ქ.თბილისი, მ.
ალექსიძის მე-2 შესახვევი №2, ან თბილისის საქალაქო სასამართლოს ადმინისტრაციულ
საქმეთა კოლეგიაში სარჩელის შეტანის გზით შემდეგ მისამართზე: ქ. თბილისი, დავით
აღმაშენებლის ხეივანი N64, აღნიშნული გადაწყვეტილებისა და მისი დასაბუთებითი
ნაწილების (დანართი №1, დანართი №2, დანართი №3) ცენტრის ვებ-გვერდზე (www.eqe.ge)
გამოქვეყნების დღიდან, ერთი თვის ვადაში.

უმაღლესი საგანმანათლებლო პროგრამების
აკრედიტაციის საბჭო
საბჭოს მდივანი
რატიანი რატი

საგანმანათლებლო პროგრამების აკრედიტაციის
საბჭო
საბჭოს თავმჯდომარე
ბუჩაშვილი გოდერძი



№ ინფორმაცია საგანმანათლებლო პროგრამის შესახებ 

1 საგანმანათლებლო პროგრამის 

დასახელება 

ხელოვნების ისტორია და თეორია 

Art History and Theory 

2 ერთობლივი უმაღლესი 

საგანმანათლებლო პროგრამა 
- 

3 სტატუსი აკრედიტებული 

4 სტატუსის გათვალისწინებით, 

საბჭო(ებ)ს გადაწყვეტილების თარიღი 

და ნომერი 

აკრედიტებული.   

13/12/2012 N805 

5 ხელახალი აკრედიტაციის შემთხვევაში 

საგანმანათლებლო პროგრამის წინა 

დასახელება 

- 

6 უმაღლესი განათლების საფეხური მაგისტრატურა 

7 დაშვების წინაპირობები - 

8 კვალიფიკაციის დონე მე-7 

9 კვალიფიკაციის დასახელება ხელოვნების ისტორიისა და  

თეორიის მაგისტრი 

10 ზოგადი განათლების შესაბამისი 

საფეხურის საგნის/საგნების/საგნობრივი 

ჯგუფის სწავლების უფლების 

მითითებით 

- 

11 დეტალური სფეროს დასახელება და 

კოდი (ISCED – F – 2013) 
0213 სახვითი ხელოვნება 

12 სწავლების ენა ქართული 

13 ECTS კრედიტების ჯამური რაოდენობა 120 

14 განხორციელების ადგილი  შუახევის რაიონი, ს. 
ტაკიძეები (ხიჭაური) 

15 მსჯავრდებულ აბიტურიენტთა 

საგანმანათლებლო პროგრამაზე სწავლა-

სწავლების უფლებამოსილება 

- 

16 გადაწყვეტილების ძალაში შესვლის 

თარიღი 

26/12/2023 

17 აკრედიტაციის საბჭოს მიერ გაცემული 

რეკომენდაციების შესრულების თაობაზე 

ანგარიშის 

წარმოსადგენად/მონიტორინგის 

26/12/2024 



განსახორციელებლად 

განსაზღვრული ვადა 

18 აკრედიტაციის ვადის გასვლის თარიღი 26/12/2030 

